
ಮಂತ್ರಪುಷ್ಪಂ

ಓಂ
ಯೋಽಪಾಂ ಪುಷ್ಪಂ ವೇದ॑. ಪುಷ್ಪ॑ವಾನ್ ಪ್ರ॒ಜಾವಾನ್ ಪಶುಮಾನ್ ಭ॑ವತಿ .

ಚಂ॒ದ್ರಮಾ ವಾ ಅ॒ಪಾಂ ಪುಷ್ಪಂ. ಪುಷ್ಪವಾನ್ ಪ್ರಜಾವಾ᳚ನ್ ಪಶುಮಾನ್ ಭ॑ವತಿ .

ಯ ಏ॒ವಂ ವೇದ॑ .ಯೋಽಪಾಮಾ॒ಯತನಂ॒ ವೇದ॑ . ಆ॒ಯತನವಾನ್ ಭವತಿ .. 1..

ಅ॒ಗ್ನಿರ್ವಾ ಅ॒ಪಾಮಾಯತ॑ನಂ. ಆ॒ಯತ॑ನವಾನ್ ಭವತಿ .

ಯೋಽಗ್ನೇರಾಯತನಂ ವೇದ॑ . ಆ॒ಯತ॑ನವಾನ್ ಭವತಿ .

ಆಪೋ ವಾ ಅ॒ಗ್ನೇರಾಯತನಂ . ಆ॒ಯತನವಾನ್ ಭವತಿ .

ಯ ಏ॒ವಂ ವೇದ॑ .ಯೋಽಪಾಮಾ॒ಯತನಂ॒ ವೇದ॑ . ಆ॒ಯತನವಾನ್ ಭವತಿ .. 2..

ವಾಯುರ್ವಾ ಅ॒ಪಾಮಾಯತನಂ. ಆ॒ಯತನವಾನ್ ಭವತಿ .

ಯೋ ವಾಯೋರಾ॒ಯತ॑ನಂ ವೇದ॑ . ಆ॒ಯತನವಾನ್ ಭವತಿ .

ಆಪೋ ವೈ ವಾ॒ಯೋರಾ॒ಯತನಂ. ಆ॒ಯತ॑ನವಾನ್ ಭವತಿ .

ಯ ಏ॒ವಂ ವೇದ॑ .ಯೋಽಪಾಮಾ॒ಯತನಂ॒ ವೇದ॑ . ಆ॒ಯತನವಾನ್ ಭವತಿ .. 3..

ಅ॒ಸೌ ವೈ ತಪ॑ನ್ನಪಾಮಾ॒ಯತನಂ. ಆ॒ಯತನವಾನ್ ಭವತಿ .

ಯೋಽಮುಷ್ಯ॒ ತಪ॑ತ ಆ॒ಯತನಂ॒ ವೇದ॑ . ಆ॒ಯತನವಾನ್ ಭವತಿ .

ಆಪೋ ವಾ ಅ॒ಮುಷ್ಯ॒ ತಪತ ಆ॒ಯತ॑ನಂ. ಆ॒ಯತ॑ನವಾನ್ ಭವತಿ .

ಯ ಏ॒ವಂ ವೇದ॑ .ಯೋಽಪಾಮಾ॒ಯತನಂ॒ ವೇದ॑ . ಆ॒ಯತನವಾನ್ ಭವತಿ .. 4..

ಚಂ॒ದ್ರಮಾ ವಾ ಅ॒ಪಾಮಾ॒ಯತನಂ .ಆ॒ಯತನವಾನ್ ಭವತಿ .

ಯಶ್ಚಂ॒ದ್ರಮಸ ಆ॒ಯತ॑ನಂ ವೇದ॑ . ಆ॒ಯತನವಾನ್ ಭವತಿ .

ಆಪೋ ವೈ ಚಂ॒ದ್ರಮ॑ಸ ಆ॒ಯತನಂ. ಆ॒ಯತ॑ನವಾನ್ ಭವತಿ .

ಯ ಏ॒ವಂ ವೇದ॑ .ಯೋಽಪಾಮಾ॒ಯತನಂ॒ ವೇದ॑ . ಆ॒ಯತನವಾನ್ ಭವತಿ .. 5..

ನಕ್ಷ॑ತ್ರಾಣಿ ವಾ ಅ॒ಪಾಮಾಯತ॑ನಂ.ಆ॒ಯತನವಾನ್ ಭವತಿ .

ಯೋ ನಕ್ಷ॑ತ್ರಾಣಾಮಾಯತ॑ನಂ ವೇದ॑. ಆ॒ಯತನವಾನ್ ಭವತಿ .

ಆಪೋ ವೈ ನಕ್ಷ॑ತ್ರಾಣಾಮಾಯತ॑ನಂ. ಆ॒ಯತನವಾನ್ ಭವತಿ .

ಯ ಏ॒ವಂ ವೇದ॑ .ಯೋಽಪಾಮಾ॒ಯತನಂ॒ ವೇದ ॑. ಆ॒ಯತನವಾನ್ ಭವತಿ .. 6..

ಪ॒ರ್ಜನ್ಯೋ ವಾ ಅ॒ಪಾಮಾ॒ಯತನಂ. ಆ॒ಯತನವಾನ್ ಭವತಿ .

ಯಃ ಪ॒ರ್ಜನ್ಯ॑ಸ್ಯಾ॒ಯತನಂ॒ ವೇದ॑ . ಆ॒ಯತ॑ನವಾನ್ ಭವತಿ .

ಆಪೋ ವೈ ಪ॒ರ್ಜನ್ಯ॑ಸ್ಯಾ॒ಽಽಯತನಂ. ಆ॒ಯತನವಾನ್ ಭವತಿ .

ಯ ಏ॒ವಂ ವೇದ॑ .ಯೋಽಪಾಮಾ॒ಯತನಂ॒ ವೇದ॑ . ಆ॒ಯತನವಾನ್ ಭವತಿ .. 7..

ಸಂವ॒ತ್ಸರೋ ವಾ ಅ॒ಪಾಮಾಯತನಂ. ಆ॒ಯತನವಾನ್ ಭವತಿ .

ಯಸ್ಸಂವತ್ಸರಸ್ಯಾ॒ಯತನಂ ವೇದ॑ . ಆ॒ಯತ॑ನವಾನ್ ಭವತಿ .

ಆಪೋ ವೈ ಸಂ॑ವತ್ಸರಸ್ಯಾಯತ॑ನಂ . ಆ॒ಯತ॑ನವಾನ್ ಭವತಿ .

ಯ ಏ॒ವಂ ವೇದ॑.ಯೋ᳚ಽಪ್ಸು ನಾವಂ॒ ಪ್ರತಿಷ್ಠಿತಾಂ ವೇದ॑ .ಪ್ರತ್ಯೇವ ತ॑ಿಷ್ಠತಿ .. 8..

Encoded with Accents by Rajagopal Iyer rajsand@yahoo.com

Mantrapushpa

pdf was typeset on September 16, 2023

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

